
Yn bresennol: Y Cynghorydd Simon Glyn (Cadeirydd);

Y Cynghorydd Dyfrig Jones (Is-gadeirydd).

Y Cynghorwyr:- Lesley Day, Elwyn Edwards, Trevor Edwards, Aled Evans, Selwyn
Griffiths, Jason Humphreys, Eryl Jones-Williams, June Marshall, Dafydd Meurig, Michael Sol
Owen, Mair Rowlands, Gareth Thomas ac Eirwyn Williams.

Swyddogion yn bresennol: Gwenan Parry (Pennaeth Gofal Cwsmer), Janet Roberts
(Uwch Reolwr Cyflawni a Chefnogi), Gareth James (Rheolwr Cefnogi Aelodau a Chraffu), Brian
Jones (Rheolwr Cynllunio Argyfwng) ac Eirian Roberts (Swyddog Cefnogi Aelodau a Chraffu).

Ymddiheuriadau: Y Cynghorwyr Gwynfor Edwards, Gweno Glyn a Charles Wyn Jones.

1.

ETHOL CADEIRYDD

PENDERFYNWYD ethol y Cynghorydd Simon Glyn yn gadeirydd y pwyllgor hwn am
2013/14.

ETHOL IS-GADEIRYDD

PENDERFYNWYD ethol y Cynghorydd Dyfrig Jones yn Is-gadeirydd y pwyllgor hwn
am 2013/14.

COFNODION

Llofnododd y Cadeirydd gofnodion y cyfarfod diwethaf o’r pwyllgor hwn a gynhaliwyd ar 7
Mawrth, 2013 fel rhai cywir.

CYNLLUNIO ARGYFWNG
Aelod Cabinet: Y Cynghorydd loan Thomas

Cyflwynwyd -

(@) Adroddiad yr Aelod Cabinet Gofal Cwsmer yn egluro cyfrifoldebau’r Cyngor o
safbwynt Cynllunio Argyfwng ac yn adrodd ar weithgaredd y ddwy flynedd
ddiwethaf.

(b) Adroddiad Swyddfa Archwilio Cymru ar Argyfyngau Sifil yng Nghymru dyddiedig 6
Rhagfyr, 2012.

(c) Tabl Risgiau Cynllunio Argyfwng Gofal Cwsmer.

Rhoddodd y Pennaeth Gofal Cwsmer amlinelliad o gynnwys y dogfennau uchod gan nodi
y dylid cywiro’r geiriau mewn cromfachau a llythrennau italig ym mharagraff 2.2.1 o
adroddiad yr Aelod Cabinet i ddarllen ‘Prosiect Ymateb i Fygythiad Newid Hinsawdd'.
Nododd hefyd fod y tabl Risgiau Cynllunio Argyfwng Gofal Cwsmer ar ffurf drafft ar hyn o
bryd.

Rhoddwyd cyfle i'r aelodau ofyn cwestiynau a chynnig sylwadau. Yn ystod y drafodaeth,
amlygwyd y prif sylwadau a ganlyn:-

e Nodwyd y dylai aelodau lleol dderbyn rhestr o'r canolfannau gorffwys o fewn eu
wardiau.

e Awgrymwyd y dylid adnabod canolfannau cymuned fel canolfannau gorffwys hefyd
oherwydd y gall natur argyfwng olygu na fyddai'r ysgolion uwchradd / canolfannau
hamdden ar gael, neu gallent fod allan o gyrraedd pobil.

e Tran cydnabod mai r6l y Gwasanaeth Cynllunio Argyfwng yw ymateb i
argyfyngau, pwysleisiwyd yr angen it Cyngor yn ei gyfanrwydd fod yn fwy
rhagweithiol yn y maes hwn, yn benodol felly yng nghyswllit atal llifogydd. Er
enghraifft, holwyd a ellid bod wedi gwneud mwy i atal y llifogydd yn Llanberis fis
Tachwedd diwethaf ac awgrymwyd efallai bod yna wersi i'w dysgu o'r hyn
ddigwyddodd. Mynegwyd pryder hefyd bod y Bwrdd Dwr yn mynnu cadw lefel dwr
Llyn Celyn yn uchel drwy gydol y flwyddyn gan fod hynny'n cynyddu’r risg o
lifogydd yn ardal Y Bala yn ystod cyfnodau o law trwm. Awgrymwyd, fel dilyniant
i'r drafodaeth yn y cyfarfod hwn, bod atal llifogydd yn faes i'w graffu ar wahan gan
un o’r pwyllgorau craffu a chytunodd y Rheolwr Cefnogi Aelodau a Chraffu i
sgopio’r gwaith ar gyfer Cyfarfod Blynyddol y pwyllgor hwn ar 13 Mehefin.

¢ Nodwyd na chyfeirir yn y dogfennau at y pwysau ar siopau a modurdai o ganlyniad
i brynu gwyllt yn ystod argyfwng, neu pan fo bygythiad o argyfwng. Mewn ymateb,
eglurodd y Pennaeth Gofal Cwsmer fod Cynllun Tanwydd Cenedlaethol yn bodoli
er mwyn ceisio blaenoriaethu cyflenwadau.

e Holwyd a fyddai'n bosib’ defnyddio arbenigedd y diwydiant niwclear yn y maes
cynllunio argyfwng i hyfforddi staff y Cyngor.

e Cyfeiriwyd at ymarferion y Llynges ym Mae Ceredigion ar Wyl Banc Calan Mai a
gofynnwyd i'r swyddogion gysylltu &r Weinyddiaeth Amddiffyn i ddatgan na
ddylai'r math yma o ymarferion ddigwydd ar adegau fel Gwyl y Banc pan mae'’r
ardaloedd twristiaeth yng Ngwynedd yn llawn ymwelwyr ac y dylai'r Cyngor
dderbyn rhybudd ymlaen llaw o unrhyw ymarferion yn y dyfodol. Mynegwyd
pryder hefyd ynglyn ag effaith y digwyddiad ar fywyd gwyllt yr ardal.

e Nodwyd, er bod y Cyngor yn graeanu’r lonydd cefn, nad oedd hynny’'n golygu bod
y lonydd hynny’'n agored i wasanaethau megis bysiau, injan dan neu ambiwlans,
gan fod pobl sy’'n byw ar dir uwch, megis rhannau o Ddyffryn Ogwen, yn symud eu
ceir i lawr yn agosach at y briffordd pan fo darogan eira a thrwy hynny’'n creu
rhwystr i gerbydau mawr. ‘Roedd yn bwysig bod yr Adran Priffyrdd yn ymwybodol
o sefyllfaoedd fel hyn.

o Nodwyd bod rhew ac eira’r gaeaf diwethaf wedi amlygu nifer o fannau ychwanegol
lle byddai'n fuddiol cael bocsys halen, ond nad oedd yr Adran Priffyrdd a
Bwrdeistrefol yn fodlon cynyddu’r nifer.

e Y dylai'r Grwp Ymateb i Argyfwng gadw mewn cof bod modd gwneud defnydd
effeithiol o’'r aelod lleol mewn argyfwng, ac o’r wybodaeth leol sydd ganddo ef / hi,
gan ddefnyddio technoleg megis ‘Facetime’ i sicrhau deialog parhaus rhwng y
Pencadlys a'r aelod lleol ar lawr gwlad.

o Awgrymwyd, yn hytrach nag edrych ar ddatblygu cofrestr risg leol i Wynedd gyfan,
y dylid cydweithio, naill ai gyda’r cynghorau cymuned, neu'r pwyllgorau ardal o
fewn Gwynedd, i ddatblygu cofrestrau risg mwy lleol, gan fod gwahanol rannau o'r
sir yn wynebu mathau gwahanol o risg.

Mewn ymateb i ymholiad gan aelod ynglyn & chyfrifoldebau perchnogion safleoedd
carafanau preifat yn ardal Dyffryn a Thalybont, cytunodd y Pennaeth Gofal Cwsmer i
edrych ar ffiniau'r Cynllun Llifogydd Lleol ar gyfer Abermaw, ac adrodd yn &l yn
uniongyrchol i'r aelod.

PENDERFYNWYD gofyn i'r Rheolwr Cefnogi Aelodau a Chraffu grynhoi prif
sylwadau’r cyfarfod hwn a’'u hanfon at yr aelodau cyn y Cyfarfod Paratoi nesaf.

YMCHWILIAD CRAFFU CAFFAEL CYNALIADWY
Cyflwynwyd — briff drafft ar gyfer yr ymchwiliad uchod.

Diolchwyd i Gadeirydd ac aelodau’r ymchwiliad am eu gwaith da, ond mynegwyd peth
pryder ynglyn &’r amserlen.

PENDERFYNWYD derbyn y briff drafft ar gyfer yr Ymchwiliad Craffu Caffael
Cynaliadwy, ond gan dderbyn y gall fod yn ofynnol ymestyn cyfnod yr ymchwiliad.

RHAGLEN WAITH FLYNYDDOL
Cyflwynwyd — y fersiwn ddiweddaraf o’'r rhaglen waith. Nodwyd y sylwadau a ganlyn:-

o Awgrymwyd y dylid nodi enwau’r gwahanol bwyllgorau mewn print trwm.

e Mynegwyd siomedigaeth na dderbyniwyd unrhyw ymateb yn sgil cyflwyno
argymhellion yr Ymchwiliad Craffu Meddylfryd Systemau i'r Aelod Cabinet. Mewn
ymateb, nododd y Rheolwr Cefnogi Aelodau a Chraffu y byddai'r Adroddiad
Blynyddol a gyflwynid i gyfarfod blynyddol y pwyligor ar 13 Mehefin yn nodi
argymhellion yr ymchwiliad ac ymateb yr Aelod Cabinet iddynt.

e Nodwyd y gwelid tebygrwydd rhwng rhaglen waith y Pwyllgor Archwilio a’r Blaen
Raglen Craffu a holwyd a oedd yna ddyblygu gwaith yma. Cytunwyd i nodi hyn er
ystyriaeth yn y cyfarfod blynyddol.

o Gan gyfeirio at eitem 10 ar y rhaglen waith, mynegwyd pryder ynglyn & moral y
gweithwyr a chytunwyd bod hyn yn fater i'w godi yn y cyfarfod blynyddol.

Pwysleisiodd y Rheolwr Cefnogi Aelodau a Chraffu bod croeso i unrhyw aelod ychwanegu
eitemau at y rhaglen waith yn ystod y flwyddyn.

PENDERFYNWYD derbyn y rhaglen waith.

Dechreuodd y cyfarfod am 10.30am a daeth i ben am hanner dydd.



